REPUBLIKA E SHQIPERISE )
ENTI RREGULLATOR | ENERGJISE
BORDI
VENDIM
Nr. 325, Daté 03.11.2026

MBI

REGJISTRIMIN E IMPIANTIT TE DEPOZITIMIT TE ENERGJISE ELEKTRIKE TE

SHOQERISE “SPV BLUE 3” SH.P.K.

Né mbéshtetje té neneve neneve 16 dhe 51 té ligjit nr. 59/2026 “Pér sektorin e energjisé
elektrike”’; nenit 6 té Rregullave pér regjistrimin né ERE té impianteve té depozitimit té energjisé
elektrike gjaté regjimit kalimtar, miratuar me vendimin e bordit té€ Entit Rregullator té Energjisé
(ERE) nr. 230, daté 18.08.2026; si dhe nenit 15 té Rregullores pér organizimin, funksionimin dhe
procedurat e ERE-s, miratuar me vendimin e bordit t¢ ERE-s nr. 96, daté 17.06.2016; Bordi i
ERE-s, né mbledhjen e tij té datés 03.11.2026, mbasi shqyrtoi relacionin me nr. 2373/3 prot., daté
03.11.2026, té pérgatitur nga Drejtoria e Licencimit, Autorizimeve dhe Garancisé sé Origjinés
“Mbi kérkesén e shogérisé “SPV Blue 3" sh.p.k. pér regjistrimin e impiantit té depozitimit té
energjisé elektrike ”,

Konstatoi se:

Shogéria “SPV Blue 3” sh.p.k. éshté mbajtése e licencés nr. 657, Seria P26, dhéné me
vendimin e bordit t¢ ERE-s nr. 173, daté 22.06.2026, né veprimtariné e prodhimit té energjisé
elektrike nga impianti fotovoltaik “Blue 37, me kapacitet t€ instaluar 36 MW, me vendndodhje
né Sheq Marinas, Bashkia Fier, Qarku Fier.

Me shkresén e protokolluar né ERE me nr. 2373 prot., daté 31.07.2026, shogéria ka paraqitur
kérkesén pér regjistrimin e impiantit t¢ depozitimit t& energjisé elektrike prané Parkut
Fotovoltaik “Blue 3”.

Rezulton se kjo kérkesé éshté paraqitur brenda afatit té parashikuar né nenin 51, pika 5, té
ligjit nr. 59/2026 “Pér sektorin e energjisé elektrike” dhe nenin 3 té Rregullave pér
regjistrimin né ERE té impianteve té depozitimit té energjisé elektrike gjaté regjimit kalimtar,
té miratuara me vendimin e bordit t¢ ERE-s nr. 230/2026.

Me shkresén nr. 2373/1 prot., daté 14.10.2026, ERE i kérkoi shoqérisé té depozitojé
Formularin e Regjistrimit té plotésuar, sé bashku me dokumentacionin shogérues.

Me shkresén e protokolluar né ERE me nr. 2373/2 prot., daté 20.10.2026, shoqgéria ka pércjellé
sa kérkuar.

Referuar té dhénave té Formularit té Regjistrimit dhe dokumentacionit bashkélidhur, rezulton
se shogéria “SPV Blue 3” sh.p.k. ka paraqitur formularin e plotésuar, dokumentacionin teknik
dhe até financiar, pér regjistrimin e impiantit t€ depozitimit t€ energjisé elektrike “BESS -
Fotovoltaik Sheq Marinas”, me fuqi nominale ngarkimi/shkarkimi 50 MW dhe kapacitet
energjetik depozitimi 200 MWh. Dokumentacioni i paragitur pérfshin, ndér té tjera, planin e
biznesit dhe relacionin teknik té projektit “Blue 3, “Sistemi i depozitimit dhe ruajtjes sé
energjis€ me akumulatoré (BESS)”, t€ hartuar né muajin maj 2026, dokumentacionin teknik
té njésive té depozitimit, si dhe informacionin mbi ményrén e financimit té projektit. Nga

shqyrtimi i kétij dokumentacioni, rezulton se kérkesa éshté paraqitur né pérputhje me kérkesat
¢ nenit 51 t&€ ligjit nr. 59/2026 “Pér sektorin e energjisé elektrike” dhe té Rregullave pér
regjistrimin né ERE té impianteve té depozitimit té energjisé elektrike gjaté regjimit kalimtar,
miratuar me vendimin e bordit t&¢ ERE-s nr. 230/2026.

- Pér sa mé sipér, vlerésohet se plotésohen kushtet pér vijimin e procedurés sé regjistrimit té
kétij impianti né kuadér té licencés nr. 657, Seria P26, té dhéné shoqérisé “SPV Blue 3” sh.p.k.
me vendimin e bordit t&é ERE-s nr. 173, daté 22.06.2026, né veprimtariné e prodhimit té
energjis€ elektrike nga impianti fotovoltaik “Blue 3, me kapacitet t€ instaluar 36 MW, me
vendndodhje né Sheq Marinas, Bashkia Fier, Qarku Fier.

- Shogéria ka detyrimin gé, gjaté operimit té impiantit fotovoltaik, me kapacitet té instaluar 36
MW, dhe impiantit té depozitimit té energjisé elektrike (BESS), me fuqgi nominale
ngarkimi/shkarkimi 50 MW, té respektojé kufirin e fugisé aktive totale té injektuar né pikén
e lidhjes me rrjetin, prej 36 MW, si dhe té respektojé kushtet dhe kufizimet teknike té
pércaktuara nga operatori i rrjetit dhe ¢do detyrim tjetér gé buron nga legjislacioni né fugi.

- Shogéria mund té vijojé operimin sipas pércaktimeve té késaj dispozite pér njé periudhé jo
mé shumé se 12 muaj nga hyrja né fuqi e ligjit (pra pér periudhén e mbetur). Pér vijimin e
ushtrimit té késaj veprimtarie pértej kétij afati, shogéria duhet té paragesé prané ERE-s
aplikimin pér pajisjen me licencén pérkatése, né pérputhje me legjislacionin dhe aktet
rregullatore né fuqi.

- Pér kété vendimmarrje vlerésohet gé té njoftohen Ministria e Infrastrukturés dhe Energjisé,
Agjencia Kombétare e Mjedisit dhe shogéria “Operatori i Sisteit té Transmetimit” sh.a.

Pér gjithé sa mé sipér, bordi i ERE-s,
Vendosi:

1. Té& regjistrojé impiantin e depozitimit t€ energjisé elektrike “BESS — Fotovoltaik Sheq
Marinas”, t€ deklaruar nga shogéria “SPV Blue 3” sh.p.k., me fugi nominale
ngarkimi/shkarkimi 50 MW dhe kapacitet energjetik depozitimi 200 MWh, né kuadér té
licencés né veprimtariné e prodhimit té energjisé elektrike nga centrali fotovoltaik “Blue 3”,
me kapacitet té instaluar 36 MW, me vendndodhje né Sheq Marinas, Bashkia Fier, Qarku Fier.

2. Impianti i depozitimit té energjisé elektrike (BESS), i pércaktuar né pikén 1 té kétij vendimi,
njihet dhe lejohet té vijojé operimin, pér periudhén kalimtare té pércaktuar né nenin 51, pika
3, téligjit nr. 59/2026 “Pér sektorin e energjisé elektrike”.

3. Pér operimin e impiantit té depozitimit pas datés 14.07.2027, shogéria duhet té aplikojé pér
licencén pérkatése sipas legjislacionit né fuqi.

4. Cdo ndryshim né té dhénat e impiantit té depozitimit té energjisé elektrike duhet té njoftohet
nga shogéria né ERE.

5. Drejtoria e Licencimit, Autorizimeve dhe Garancisé sé Origjinés t€ marré masat pér
regjistrimin dhe pasqyrimin e té dhénave té impiantit té depozitimit té energjisé elektrike né
Regjistrin pérkatés t&é ERE-s, dhe né Fletén individuale té regjistrimit, né pérputhje me
rregullat né fuqi, pérfshiré cdo ndryshim té kétyre té dhénave té njoftuar nga shogéria sipas
pikés 4 té kétij vendimi.

6. Drejtoria e Licencimit, Autorizimeve dhe Garancisé sé Origjinés, té njoftojé shoqériné “SPV
Blue 3” sh.p.k., Ministriné e Infrastrukturés dhe Energjisé, Agjenciné Kombétare té Mjedisit
dhe shogériné “Operatori i Sistemit té Transmetimit” sh.a. pér vendimin e bordit té ERE-s.

Ky vendim hyn né fugi menjéheré.

Cdo palé e pérfshiré né kété proceduré mund t’i kérkojé ERE-s, brenda 7 ditéve kalendarike nga
data e marrjes dijeni té vendimit, rishikimin e vendimit té bordit né rast se ka siguruar prova té
reja qé mund ta ¢ojné bordin né marrjen e njé vendimi té ndryshém nga i méparshmi apo pér
gabime materiale té konstatuara. Pér kété vendim mund té€ béhet ankim né Gjykatén
Administrative Tirané, brenda 45 ditéve kalendarike nga dita e publikimit né Fletoren Zyrtare.
Paragitja e ankimit nuk pezullon vlefshmériné e vendimit, pérvecse kur gjykata vendos ndryshe
né pérputhje me legjislacionin né fuqi.

Ky vendim botohet né Fletoren Zyrtare.

KRYETARI
Petrit AHMET]I

